
Број: 02 - __________                                                                                               П Р Е Д Л О Г
_______ 2019 година                                                                                                  
С к о п ј е                                      
                                                                                                                 
ЗАПИСНИК
од Дваесет и осмата седница на Управниот одбор на
Фондот за здравствено осигурување на Република Северна Македонија,
одржана на 31 јануари 2019 година со почеток во 9.00 часот 
во просториите на Фондот 

Присутни членови на Управниот одбор:
· Д-р Ридван Асани, претставник од Министерството за здравство - претседател; 
· Проф. Д-р Ненад Гавриловиќ, претставник на осигурениците  - член;
· Проф. Д-р Назми Ејупи, претставник на стопанствениците во Република Македонија  - член;
· Д-р Димитар Димитриевски, претставник на пензионерите во Република Македонија – член;
· Д-р Љубиша Каранфиловски, претставник од Сојузот на синдикатите на 
      Македонија – член;
· Д-р Илбер Бесими, претставник од Лекарската, Фармацевтската и Стоматолошката комора на Македонија – член.

Отсутни членови на Управниот одбор:

· [bookmark: _GoBack]Верица Проковиќ, претставник од Министерството за финансии - заменик на претседателот.

Присутни од ФЗОРСМ:
· Орхан Рамадани, директор на ФЗОРСМ;
· Данаил Дончев, директор на ФЗОРСМ;
· Д-р Вера Митровска, раководител на одделението за внатрешна контрола (делумно присутна);
· Д-р Игор Неловски, советник на директорот (делумно присутен);
· Христо Трповски, раководител на одделението за регрес и судски постапки, во својство на записничар.

Пред почетокот на седницата, Управниот одбор утврди дека претседател во календарската 2019 година, како претставник на Министерството за здравство е Д-р Ридван Асани. Потоа претседателот ја отвори и водеше седницата. На почетокот утврди дека се присутни пет членови на Управниот одбор со што условите за полноважно работење и одлучување се исполнети. Потоа го прочита претходно доставениот 

П Р Е Д Л О Г - Д Н Е В Е Н  Р Е Д

· Усвојување на записникот од Дваесет и втората седница на Управниот одбор одржана на 30 ноември, 4 и 6 декември 2018 година
· Усвојување на записникот од Дваесет и шестата седница на Управниот одбор одржана на 28 декември 2018 година
· Усвојување на записникот од Дваесет и седмата седница на Управниот одбор одржана од 25 до 26 јануари 2019 година

1. Предлог за донесување на План за јавни набавки за 2019 година на Фондот за здравствено осигурување на Македонија; 
2. Предлог за изменување на договорните надоместоци на јавните здравствени установи; 
3. Предлог за изменување на договорни надоместоци за 2019 година за приватни здравствени установи од областите на специјалистичко - консултативната здравствена заштита, и од специјалистичко-консултативната стоматолошка здравствена заштита;
4. Предлог за донесување на Одлука за утврдување на референтни цени на ортопедски и други помагала кои осигурените лица можат да ги остварат на товар на Фондот за здравствено осигурување на Македонија и Правилник за изменување и дополнување на Правилникот за индикациите за остварување на право на ортопедски и други помагала;
5. Утврдување на Анекс договор со болницата Жан Митрев за детска кардиохирургија;
6. Предлог за изменување на годишниот надоместок на болницата Жан Митрев (за услуги за детска кардиоваскуларна хирургија и интервентна кардиологија);
7. Предлог за утврдување на нови референтни цени на здравствени услуги –ДРГ цена за детска кардиохирургија;
8. Предлог за донесување на Правилник за изменување и дополнување на Правилникот за содржината и начинот на остварување на правата и обврските од задолжителното здравствено осигурување и Одлука за изменување и дополнување на Одлуката за утврдување на обрасците предвидени во Правилникот за содржината и начинот на остварување на правата и обврските од задолжителното здравствено осигурување;
9. Информација за неодржливите јавни здравствени установи;
10. Разно. 

Предлогот беше едногласно прифатен, со што за работата на дваесет и осмата седница Управниот одбор едногласно го усвои следниот  

Д Н Е В Е Н  Р Е Д

· Усвојување на записникот од Дваесет и втората седница на Управниот одбор одржана на 30 ноември, 4 и 6 декември 2018 година
· Усвојување на записникот од Дваесет и шестата седница на Управниот одбор одржана на 28 декември 2018 година
· Усвојување на записникот од Дваесет и седмата седница на Управниот одбор одржана од 25 до 26 јануари 2019 година

1. Предлог за донесување на План за јавни набавки за 2019 година на Фондот за здравствено осигурување на Македонија; 
2. Предлог за изменување на договорните надоместоци на јавните здравствени установи; 
3. Предлог за изменување на договорни надоместоци за 2019 година за приватни здравствени установи од областите на специјалистичко - консултативната здравствена заштита, и од специјалистичко-консултативната стоматолошка здравствена заштита;
4. Предлог за донесување на Одлука за утврдување на референтни цени на ортопедски и други помагала кои осигурените лица можат да ги остварат на товар на Фондот за здравствено осигурување на Македонија и Правилник за изменување и дополнување на Правилникот за индикациите за остварување на право на ортопедски и други помагала;
5. Утврдување на Анекс договор со болницата Жан Митрев за детска кардиохирургија;
6. Предлог за изменување на годишниот надоместок на болницата Жан Митрев (за услуги за детска кардиоваскуларна хирургија и интервентна кардиологија);
7. Предлог за утврдување на нови референтни цени на здравствени услуги –ДРГ цена за детска кардиохирургија;
8. Предлог за донесување на Правилник за изменување и дополнување на Правилникот за содржината и начинот на остварување на правата и обврските од задолжителното здравствено осигурување и Одлука за изменување и дополнување на Одлуката за утврдување на обрасците предвидени во Правилникот за содржината и начинот на остварување на правата и обврските од задолжителното здравствено осигурување;
9. Информација за неодржливите јавни здравствени установи;
10. Разно. 

Потоа се пристапи кон разгледување на точките на дневниот ред. 

· Усвојување на записникот од Дваесет и втората седница на Управниот одбор одржана на 30 ноември, 4 и 6 декември 2018 година

Управниот одбор без забелешки, едногласно го усвои записникот од Дваесет и втората седница на Управниот одбор одржана на 30 ноември, 4 и 6 декември 2018 година.

· Усвојување на записникот од Дваесет и шестата седница на Управниот одбор одржана на 28 декември 2018 година
Управниот одбор без забелешки, едногласно го усвои записникот од Дваесет и шестата седница на Управниот одбор одржана на 28 декември 2018 година.

· Усвојување на записникот од Дваесет и седмата седница на Управниот одбор одржана од 25 до 26 јануари 2019 година
Управниот одбор без забелешки, едногласно го усвои записникот од Дваесет и седмата седница на Управниот одбор одржана од 25 до 26 јануари 2019 година.

ТОЧКА 1 -  Предлог за донесување на План за јавни набавки за 2019 година на Фондот за здравствено осигурување на Македонија

Директорот Дончев даде објаснување на предлогот од првата точка на дневниот ред. Наведе дека планот ги содржи стандардните ставки потребни за функционирање на Фондот а за оваа година се карактеристични набавките што се однесуваат на информацискиот систем, градежните работи и капиталните инвестиции. Потоа и подетално објасни што е предвидено во рамките на наведените ставки. 

По објаснувањето и кусата дискусија на членовите, Управниот одбор едногласно  донесе
Годишен План за јавни набавки за 2019 година
на Фондот за здравствено осигурување на Македонија

и 
Одлука
за усвојување на Планот за јавни набавки за 2019 година
на Фондот за здравствено осигурување на Македонија

ТОЧКА 2 - Предлог за изменување на договорните надоместоци на јавните здравствени установи

Во рамките на втората точка на дневниот ред, Управниот одбор го разгледа предлогот за изменување на договорните надоместоци на три јавни здравствени установи –Универзитетската клиника за детска хирургија, Универзитетската клиника за инфективни болести и фебрилни состојби и Универзитетската клиника за максилофацијална хирургија. За првите две установи се предлага намалување на договорниот надоместок, и тоа заради намалување на услугите од кои еден дел ќе се извршуваат во болницата Жан Митрев, односно заради исправање на техничка грешка, додека за третата зголемување заради обезбедување средства за тројца специјализанти. 

Во текот на расправата по втората точка, во 9.30 часот во работата на седницата се вклучи членот на Управниот одбор Ненад Гавриловиќ.

Потоа членовите на Управниот одбор поставуваа и дополнителни прашања за предлозите на кои одговори даваа директорите Рамадани и Дончев. На крајот на дискусијата, Управниот одбор едногласно донесе

Одлука
за изменување на Одлуката за утврдување на вкупниот договорен надоместок на јавните здравствени установи за 2019 година 

со која се извршија предложените измени на договорните надоместоци.

ТОЧКА 3 - Предлог за изменување на договорни надоместоци за 2019 година за приватни здравствени установи од областите на специјалистичко - консултативната здравствена заштита, и од специјалистичко-консултативната стоматолошка здравствена заштита

Во рамките на третата точка, Управниот одбор по дискусијата за предлозите дадени во работните материјали едногласно донесе 

Одлука
за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко-консултативната здравствена заштита за 2019 година 
и
Одлука
за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко-консултативната стоматолошка здравствена заштита од дејностите орална хирургија, ортодонција и протетика за 2019 година 
 
со кои се изменија договорните надоместоци на три установи од областа на специјалистичко-консултативната здравствена заштита за 2019 година и три установи од областа на специјалистичко-консултативната стоматолошка здравствена заштита од дејностите орална хирургија, ортодонција и протетика за 2019 година.

ТОЧКА 4 - Предлог за донесување на Одлука за утврдување на референтни цени на ортопедски и други помагала кои осигурените лица можат да ги остварат на товар на Фондот за здравствено осигурување на Македонија и Правилник за изменување и дополнување на Правилникот за индикациите за остварување на право на ортопедски и други помагала

Вера Митровска објасни дека предлогот се однесува на  утврдување референтна цена на ортопедско помагало за осигурените лица кои имаат надлакотна ампутација или вроден недостиг на повеќе од две третини на двете раце. Предлог цената е утврдена врз основа на анализа на цените во референтните земји и на пазарната цена во земјата. Бидејќи списокот на ортопедските помагала со нивните цени е составен дел и на Правилникот за индикациите за остварување на право на ортопедски и други помагала, со предложената референтна цена потребно е да се дополни и правилникот.

По објаснувањето, Управниот одбор едногласно ги донесе предложените

Правилник
за изменување и дополнување на Правилникот за индикациите за остварување на право на ортопедски и други помагала
и

Одлука
за дополнување на Одлуката за утврдување на референтни цени на ортопедски и други помагала кои осигурените лица можат да ги остварат на товар на Фондот за здравствено осигурување на Македонија

ТОЧКА 5 - Утврдување на Анекс договор со болницата Жан Митрев за детска кардиохирургија

Во рамките на петата точка на дневниот ред Управниот одбор го разгледа анексот на договорот наменет за проширување на услугите кои болницата Жан Митрев ги дава на осигурените лица на Фондот. Услугите се од областа  на детската кардиохирургија кои болницата ќе ги дава врз основа на јавно-приватно партнерство. За таа намена е потребно да се утврдат и нови референтни цени на две кардиохируршки услуги што ќе ги врши болницата, како и вкупниот надоместок на болницата утврден за 2019 година, да се зголеми за износ соодветен на услугите од детската кардиохирургија што ќе се вршат.

Откако беше разгледан предлогот и во дискусијата што следеше од претставниците на Фондот беа дадени одговори на дополнителните прашања, Управниот одбор едногласно донесе 

Одлука
за утврдување на формата и содржината на анекси на договорите што Фондот за здравствено осигурување на Македонија ги склучува со здравствените установи заради купување на здравствени услуги во интерес на осигурените лица

ТОЧКА 6 - Предлог за изменување на годишниот надоместок на болницата Жан Митрев (за услуги за детска кардиоваскуларна хирургија и интервентна кардиологија)

По дискусијата од претходната точка на дневниот ред која го опфати и предлогот за изменување на годишниот надоместок на болницата Жан Митрев, Управниот одбор едногласно донесе и 

Одлука
за изменување на Одлуката за утврдување на висината на вкупниот надоместок на ПЗУ Специјална болница по хируршки болести „Жан Митрев“ за здравствени услуги од областа на кардиоваскуларната хирургија во 2019 година

ТОЧКА 7- Предлог за утврдување на нови референтни цени на здравствени услуги –ДРГ цена за детска кардиохирургија

Управниот одбор, по дискусијата за точката пет во која беше објаснет и предлогот за изменување на две референти цени на здравствени услуги од детската кардиохирургија, едногласно донесе и

Одлука
за изменување на Одлуката за утврдување на референтни цени за болничката здравствена заштита за акутни случаи

ТОЧКА 8 – Предлог за донесување на Правилник за изменување и дополнување на Правилникот за содржината и начинот на остварување на правата и обврските од задолжителното здравствено осигурување и Одлука за изменување и дополнување на Одлуката за утврдување на обрасците предвидени во Правилникот за содржината и начинот на остварување на правата и обврските од задолжителното здравствено осигурување

Објаснување на предлогот даде Игор Неловски. Наведе дека измената на членот 59 став 3 на правилникот е поради новата регулатива со која не е овозможено матичен гинеколог да го издава ЛУ1б образецот во кој е предвидено испитување OGTT. Поради непходноста за упатување од страна на гинеколозите и за овој тип на испитување а со цел да не се враќаат осигурените лица од гинекологот кај избраниот лекар, се додава во ЛУ1в покрај  хормонален статус, тумор маркери и правото за упатување на ОГТТ тест од страна на избран лекар - гинеколог. Услугата ОГТТ  не е нова услуга бидејќи до сега истата беше составен дел на ЛУ1 образецот.  Бидејќи сега е префрлена во ЛУ1б кој матичните гинеколози не може да го издаваат  а со цел да им се овозможи правото и на оваа услуга  истата се дополнува во ЛУ1в образецот покрај тумот маркерите и хормоналниот статус.  Во однос на предложената измена во ставот 6 на истиот член, каде  по зборот „лекар“ се додаваат  зборовите „ или фармацевт“, објасни дека таа е со цел да се појасни дека резултатите од  ЛУ1б и ЛУ1в ќе се издаваат во лаборатории во кои има вработено покрај лекар специјалист по клиничка биохемија и фармацев специјалист по клиничка биохемија и истото е во согласност со Правилникот за потребниот простор, опрема и стручен кадар за основање, почнување со работа и вршење на здравствена дејност во здравствените установи. За измените да може практично да се применуваат потребно е да се измени и Одлуката за обрасците, поточно самиот образец ЛУ1-в.

По објаснувањето и кусата дискусија на членовите на Управниот одбор која следеше, Управниот одбор едногласно донесе

Правилник
за изменување и дополнување на Правилникот за содржината и начинот на остварување на правата и обврските од задолжителното здравствено осигурување
и
Одлука
за изменување и дополнување на Одлуката за утврдување на обрасците предвидени во Правилникот за содржината и начинот на остварување на правата и обврските од задолжителното здравствено осигурување

со кои се извршија предложените измени и дополнувања. 



ТОЧКА 9 – Информација за неодржливите јавни здравствени установи

Во рамките на деветата точка на дневниот ред Управниот одбор ја разгледа информацијата за јавните здравствени установи кои со здравствените услуги што ги даваат не го „оправдуваат“ надоместокот што им се утврдува. Листата на вакви установи ја утврдува Владата со одлука а врз основа на информацијата на Фондот. Информацијата е веќе доставена на Владата а на Управниот одбор му се презентира заради информирање.

Во врска со оваа точка која беше од информативна природа, Управниот одбор не донесе посебни одлуки или заклучоци.

ТОЧКА 10 – Разно

Под оваа точка се дискутираше за следното:

1. Ридван Асани потсети дека претседателката на второстепената комисија за лекување во странство веќе извесно време има дадено оставка и укажа дека треба да се преземат активности за комплетирање на составот на комисијата согласно прописите.
2. Ридван Асани ги запозна членовите на Управниот одбор дека согласно одлуката од 2013 година, членовите имаат можност да користат службена телефонска претплата.
3. Илбер Бесими укажа дека во правилникот за индикациите за издавање на ортопедски и други помагала, таму каде што помагалата може да ги препишува ортопед, треба да се овозможи истите да ги препишува и трауматолог.
4. Димитар Димитриевски предложи Фондот да формира група која ќе ги разгледа можностите за воведување на услуга на „генетски мапинг“ на товар на здравственото осигурување. Наведе дека користа од нејзино воведување би била повеќекратна затоа што би можеле да се превенираат многу болести што предизвикуваат поголеми трошоци за Фондот.

Со тоа дневниот ред беше исцрпен и Управниот одбор во 10.50 часот заврши со работата на дваесет и осмата седница. 

                              Записничар,                               Управен одбор/Bordi drejtues
                        Христо Трповски                                    Претседател/Kryetar,
                                                                       D-r Ridvan ASANI

